
Bismillahirahmanirahim.

Assalamualaikum Warahmatullahi Taala Wabarakatuh
Salam Sejahtera, Salam Satu Malaysia

Salam Melaka Maju Negeriku Sayang, Negeri Bandar Teknologi Hijau,
Melaka 753 tahun, Melaka Maju Fasa 2, Berkat, Cepat, Tepat.

SALUTASI

Yang Berhormat Datuk Wira Hj. Md. Yunus bin Husin
Exco Pelajaran, Pengajian Tinggi, Sains dan Teknologi, Teknologi Hijau
dan Inovasi Negeri Melaka



Y.Bhg. Profesor Dr. Mohd. Razali bin Muhamad
Timbalan Naib Canselor (Akademik dan Antarabangsa) UTeM

Y. Bhg. Prof. Ir. Dr. Mohd Jailani bin Mohd Nor
Timbalan Naib Canselor (Penyelidikan & Inovasi) UTeM

Yang Berbahagia Prof. Madya Dr. Izaidin Bin Abdul Majid
Timbalan Naib Canselor (Hal Ehwal Pelajar) UTeM

Yang Berhormat Tuan Haji. Rawi bin Mahmud
Timbalan Exco Pelajaran, Pengajian Tinggi, Sains dan Teknologi,
Teknologi Hijau dan Inovasi Negeri Melaka

Yang Berbahagia Prof. Datuk Dr. Zolkepli bin Buang
Penolong Naib Canselor (Pembangunan & Pengurusan Fasiliti)



Yang Berbahagia Datuk Haji Md. Rashid bin Haji Hussin
Pengarah Pendidikan Negeri Melaka

Pegawai-Pegawai Kanan Universiti,

Pengetua-Pengetua, Guru Besar — Guru Besar, Pengerusi- Pengerusi
PIBG Sekolah Negeri Melaka,

Tuan-tuan dan Puan-puan sekalian

1. Alhamdulillah marilah kita sama-sama merafakkan setinggi-tinggi
kesyukuran ke hadrat Allah SWT yang telah memberi kesempatan
untuk kita berhimpun dan bertemu dalam Majlis Perasmian Taklimat

Parental Relationship Information Management (PRIM).



2. Di kesempatan ini, saya ingin mengucapkan terima kasih kepada
Yang Berhormat Datuk Wira Hj. Md Yunos bin Husin, Exco
Pelajaran, Pendidikan Tinggi, Sains dan Teknologi, Teknologi Hijau
dan Inovasi Negeri Melaka kerana sudi meluangkan masa untuk
bersama dalam majlis taklimat ini. Kesudian Yang Berhormat Datuk
Wira hadir ke majlis ini membuktikan bahawa pihak Kerajaan Negeri
Melaka sentiasa memberi sokongan padu terhadap pembangunan
dan perkembangan pendidikan sekali gus mencerminkan iltizam
kerajaan negeri yang kuat dalam menjayakan hasrat menjadikan

Melaka sebagai hab pendidikan terbaik.



Hadirin dan Hadirat sekalian,

3. Landskap pendidikan di dunia pada masa kini sedang berhadapan
dengan cabaran yang sangat besar dan pelbagai. Institusi-intitusi
pendidikan dituntut untuk memenuhi kehendak sezaman dan perlu
meneruskan usaha gigih bagi melahirkan modal insan harapan
negara yang bersatu padu, berakhlak mulia, berilmu,
berketerampilan dan sejahtera.

4. Namun, sejak kebelakangan ini, peningkatan masalah disiplin di
sekolah-sekolah Malaysia menimbulkan tanda tanya dan
membingungkan pelbagai pihak akan punca sebenar berlakunya
masalah ini. Kes ponteng sekolah terutamanya mencatatkan
bilangan tertinggi berbanding dengan kes-kes yang lain.



5. Lebih membimbangkan, jika keadaan ini berlarutan, para pelajar ini
akan lebih terdedah dan terpengaruh dengan gejala sosial lain seperi
perlakuan berunsur jenayah dan sebagainya, yang secara langsung
pastinya akan menjejaskan pencapaian akademik serta masa depan
murid tersebut.

6. Sebagai langkah proaktif dalam membendung masalah ini, pihak
Kementerian Pendidikan Malaysia telah menyarankan langkah-
langkah yang perlu diambil di semua peringkat pengurusan
pendidikan. Antara langkah-langkah tersebut adalah meningkatkan
kualiti pengajaran dan pembelajaran, mengamalkan dan
membudayakan amalan penyayang di kalangan guru dan warga
sekolah, pelaksanaan aktiviti-aktiviti bersesuaian yang mampu
menarik minat pelajar ke sekolah, mewujudkan profil pelajar, dan



mengadakan interaksi yang lebih kerap bersama ibu bapa atau
penjaga.

. Namun, pihak pengurusan sekolah menghadapi sedikit kesukaran
dalam mendapatkan kerjasama penuh daripada ibu bapa dan
penjaga kerana kekangan masa dan kesibukan tugasan mereka. Ini
akan menyebabkan berlakunya kesukaran dalam penyampaian
maklumat yang jelas, tepat dan berkesan dari pihak pengurusan
sekolah kepada ibu bapa, terutamanya dalam hal berkaitan
pencapaian prestasi persekolahan anak-anak mereka.



PRIM
Hadirin dan hadirat sekalian,

8. Universiti Teknikal Malaysia Melaka turut menyedari akan situasi ini
memandangkan lebih daripada 60% staf UTeM mempunyai anak-
anak yang masih bersekolah. Justeru, para penyelidik di UTeM telah
mengenal pasti masalah, menyatukan idea dan membangunkan satu
produk penyelidikan yang mampu memberi penyelesaian terhadap
masalah ini, maka terciptalah PRIM atau Parental Relationship
Information Management.

9. Menerusi PRIM, hubungan atau interaksi pihak pengurusan sekolah
dan ibu bapa akan terjalin dengan lebih rapat walaupun tidak
memerlukan ibu bapa untuk hadir ke sekolah secara fizikal. Interaksi
antara guru dan ibu bapa akan berlaku secara maya yang

dihubungkan menerusi teknologi terkini, yang amat sesuai dengan
peredaran zaman pada masa Kini.

10. Sistem ini dibangunkan mengambil kira semua aspek dan pihak

11.

yang berkepentingan dengan pengurusan sekolah. PRIM ini akan
memudahkan sekali gus dapat mengurangkan bebanan guru,
membantu pengurusan pentadbiran sekolah dan membantu ibu bapa
dan penjaga memantau persekolahan anak-anak mereka.

Saya yakin, dengan adanya sistem aplikasi komputer PRIM ini akan
mengurangkan kerisauan semua pihak terutamanya ibu bapa,
penjaga dan guru-guru terhadap anak-anak dan murid-murid, sekali
gus dapat mengurangkan masalah disiplin di kalangan mereka.

Hadirin dan Hadirat sekalian,

12. Akhir kata, saya ingin mengucapkan setinggi-tinggi tahniah dan

13.

ribuan terima kasih kepada kumpulan penyelidik yang terdiri
daripada En. Yahya lbrahim, Prof. Dr. Mokhtar Bin Mohd Yusof,
Prof. Madya Dr. Azizah Binti Shaaban, Prof. Madya Dr. Burairah Bin
Hussin, Dr. Nurul Akmar Binti Emran dan Mohd Fadzil Bin Zulkifli di
atas komitmen jitu dalam membangunkan PRIM ini. Tidak
ketinggalan, kepada terima kasih kepada Yang Berhormat Datuk
Wira Hj. Md. Yunus bin Husin atas sokongan yang tidak pernah
putus kepada UTeM.

Dengan kepercayaan penuh dan sokongan berterusan dari semua
pihak, UTeM akan meningkat dan memperhebatkan lagi usaha-
usaha murni dalam penghasilan produk-produk penyelidikan

berinovasi tinggi yang dapat menyelesaikan pelbagai masalah dalam
kehidupan harian masyarakat kita.

Girangnya rasa si anak dara,
Dapat menangkap sang rama-rama,
PRIM dicipta, pemudah cara,
Maklumat pantas, manfaat semua.

Saya sudahi ucapan dengan  Wabillahitaufik = Walhidayah
Wassalamualaikum Warahmatullahi Wabarakatuh

